
				এই পাতাটির মুদ্রণ সংশোধন করা প্রয়োজন। 
শোধবোধ । SGS
বলেই নাম রটবে। আচ্ছা, আমি তোমার সুবিধা করে দিচ্ছি।-মিস্টার নদী, আপনার কাছে আমার একটা অনুরোধ আছে।
নদী। অনুরোধ কেন, হুকুম বলুন-না- আমি আপনারই সেবার্থে। নলিনী । যদি একেবারে অসাধ্য বোধ না করেন তো আজকের মতো আপনারা সতীশকে মাপ করবেনইনি আজ টেনিসসুট পরে আসেন নি। এতবড়ো শোচনীয় দুর্ঘটনা !
নদী। আপনি ওকালতি করলে খুন, জাল, ঘর-জ্বালানোও মাপ করতে পারি। টেনিসসুট না পরে এলেই যদি আপনার এত দয়া হয়, তবে আমার এই টেনিসসুঢ়টা মিস্টাের সঁতীশকে দান করে তঁর এই— এটাকে কী বলি ! তোমার এটা কী সুট, সতীশ। খিচুড়ি সুর্টই বলা যােক- তা আমি সতীশের এই খিচুড়ি সুন্টুটা পরে রোজ এখানে আসব। আমার দিকে যদি স্বর্গের সমস্ত সূৰ্য চন্দ্র তারা অবাক হয়ে তাকিয়ে থাকে, তবু লজ্জা করব না। সতীশ, এ কাপড়টা দান করতে যদি তোমার নিতান্তই আপত্তি থাকে, তবে তোমার দরজির ঠিকানাটা দিয়ে। ফ্যাশনেবল ছাটের চেয়ে মিস লাহিড়ির দয়া অনেক মূল্যবান। নলিনী। শোনাে, শোনাে সতীশ, শুনে রাখে। কেবল কাপড়ের ছাট নয়, মিষ্ট কথার ছাদও তুমি মিস্টার নদীর কাছে শিখতে পারো। এমন আদর্শ আর পাবে না। বিলাতে ইনি ডিউক-ডাচেস ছাড়া আর কারও সঙ্গে কথাও কন নি ! মিস্টার নদী, আপনাদের সময় বিলাতে বাঙালি ছাত্র কে কে ছিল।
নদী । আমি বাঙালিদের সঙ্গে সেখানে মিশি নি । নলিনী। শুনছ সতীশ, রীতিমত সভ্য হতে গেলে কত ছোওয়া বঁচিয়ে চলতে হয়। তুমি বােধ হয় চেষ্টা করলে পারবে। টেনিসসুট সম্বন্ধে তোমার যে-রকম সূক্ষ্ম ধৰ্মজ্ঞান, তাতে আশা হয়। ]
অন্যত্র গমন সতীশ । (দীর্ঘনিশ্বাস ফেলিয়া) নেলিকে আজ পর্যন্ত বুঝতেই পারলেম না।
চারুবালা নদীর কাছে আসিয়া
চারু। মিস্টার নদী, সুশীলের সঙ্গে আমার একটা কথা নিয়ে ঘোর তর্ক হয়ে গেছে, আপনাকে তার নিম্পত্তি করে দিতে হবে- আমি বাজি রেখেছি।--
নদী । যদি আমার উপরেই নিম্পত্তির ভার থাকে তা হলে বাজিতে আপনি নিশ্চয়ই জিতবেন । চারু । না না, আগে কথাটা শুনুন-- তার পরে বিচার করেনদী। যাদের ফেথ নেই। সেই নাস্তিকরাই সব কথা আগাগোড়া শোনে, বিচার করে- কিন্তু মানুষের মনের মধ্যে কতকগুলি জিনিস আছে, শাস্ত্রে যাদের বলে অন্ধ। আমি দেবী-ওয়ারশিপার, অন্ধভক্ত । চারু । আপনার কথা শুনলেই স্পষ্ট বুঝতে পারি, আপনি অক্সফোর্ডে পড়েছেন। এখন আমাদের বাজির কথাটা শুনুন। সুশীল বলতে চায়, আমার এই শাড়ির রঙের সঙ্গে আমার এই জুতোর রঙ মানায় না।
নদী। সুশীল নিশ্চয় রঙকানা। আপনার শাড়ির সঙ্গে জুতোর চমৎকার ম্যাচ হয়েছে। যদি মাপ করেন তো বলি, আপনার এই রুমালটার রঙ
চারু। এ বুঝি আমার রুমাল ? এ-যে নেলির- সে জোর করে আমাকে দিলে- বহরমপুর না কোথা থেকে এই ফুলকটা মুসলমনি ফেশনের রুমাল কিনেছে। আমাকে কললে, সাজের মধ্যে অন্তত একটা দিশি জিনিস থাক ।
নদী। আই সী- মিস বোস, আপনি টেনিসের নেক্সট সেটে পার্টনার ঠিক করেছেন ? bीक । कीं । নদী। আমাকে যদি সিলেক্ট করেন, তা হলে দেখতে পাবেন, আপনার শাড়ির সঙ্গে জুতোর যে-রকম ম্যাচ হয়েছে, টেনিসে আপনার সঙ্গে আমার তার চেয়ে খারাপ ম্যাচ হবে না।
চারু। আপনাকে পার্টনার পেলে তো জিতবই। আমি ভেবেছিলেম, নেক্সট্র সেটে আপনি বুঝি নেলির
সঙ্গে এনগেজড়।

